
Pǝnde ram, Rǝmwa rađwaṯo malaika 
Jibrayil ŋere nano ŋame kañ ŋ-Alyauḏ 
ŋǝbërnia Maryam.  Na malaika 
nǝđǝmëiṯi ṯa,  “Aganŋa agiđi ŋalǝŋe 
ŋere ŋǝɽorra na agiđi ŋamënci 
Irǝŋ ganṯa Yesu.  Na Gënŋu giđi 

ṯaŋërnu ṯa Iđia 
gǝ Rǝmwa rǝfo Pǝlelo.  

Gënŋu giđi aŋǝɽeṯe 
Elǝŋ bǝɽǝbǝte.” 



Ŋere nǝŋaborṯelo nǝŋeɽǝđǝđe nǝŋaṯa,  
“Ŋen ŋiđi aŋǝfeṯe ṯau iŋi? Igënǝñi 
egajǝba eđa gǝɽorra kwai kwai.”  
Malaika nǝđëiṯi Maryam ṯa 
ŋere iŋi ŋeṯo Rǝmwa 
nano. Ŋen ŋero 
ŋǝwënṯia 
ŋǝleđa.



Orn malaika đalwëɽǝṯu Maryam eŋen 
ŋ-Alisabaṯ igi gǝɽo ëmcu gǝlëɽǝŋu ṯa 
gënŋu gonḏaco iliga gënŋu 
gǝɽo opo goɽra.  Ŋen iŋi 
ŋafo ŋaɽo aŋwara, com.  
Na iliga lero lwalano, 
Maryam gatođo 
nǝŋǝɽe ṯa aŋǝnwane 
Alisabaṯ.  Lënŋulu 
ndǝm lananaco 
Rǝmwa đamia.



Maryam gafo gamǝnṯu 
maje gǝnǝŋ gǝbërnia 
Yusif.   Yusif gafo 
girǝwano iliga gǝlǝŋeṯo 
ŋen ṯa Maryam 
gonḏaco.  Gënŋu gafo 
gasëcia ṯa aŋgace 
eđa gǝnǝŋ gomǝn 
giđu ŋen iŋi.



Malaika đǝ Rǝmwa 
đalwëɽǝṯu Yusif iŋurid igwil 
ṯa ŋere iŋi ŋaɽo Iđia gǝ 
Rǝmwa.  Yusif gafo ṯa 
aŋamǝđaṯe Maryam na 
aŋǝmǝce Yesu.



Yusif gëɽǝnu đǝñano i-Rǝmwa na gannaṯo Rǝmwa.  Na 
gënŋu com ganno ŋen ŋalganun yirnuŋ egen.  Ŋenŋanṯa 
alganun isi yemajǝn,  gënŋu 
na Maryam latođo ldeṯe 
irunŋ egen, alo 
Beṯlam, ṯa alǝɽe 

alǝpǝɽǝđe igëmcu egen girnuŋ. 



Maryam gafo gafo ṯwañ 
ṯa aŋǝlǝŋe ŋere ŋǝlëɽǝŋu.  
Orn Yusif nǝŋerṯe 
gǝɽǝwađaṯa ṯa gafiđu 
alo yenǝŋ ekal pređ.  
Neɽa pređ ini 
nundrǝnia nafo 

nurnḏǝjëinu 
leđalano.



Nḏurṯu alo Yusif gafiđu alo egwarra gǝđwala.  
Ekal isi, Yesu galǝŋëiniau.  Lǝŋgen 
gǝlëɽǝŋu gandrima alo, ekal 
isi đwala đosaṯa.



Ṯwañ tu, leđa lafo lafo lǝmǝn lǝsia yaŋala esen 
ulǝŋgi.  Malaika đǝ Rǝmwa đamiñiṯǝlo 
na nǝđǝlǝɽwëtiṯi ŋǝɽwataŋa ŋoɽra kañ.



“Eloman ildi ñagalǝŋǝnṯu irnuŋ gǝ Ḏauḏ Eđa gǝɽo 
Đëbǝria na fǝŋu Almasiya Elǝŋ.  Ñagabǝla 
ñafiđi Ŋere ŋǝta ŋǝndrinu ekal isi đwala 

đosaṯa.”



Taltal, malaika ywaña yewađialo nǝyemǝñaṯe, 
ṯayenanaco Rǝmwa đamia ṯayaṯa,  “Rǝmwa 
arnanëini đamia Pǝlelo, na đëuṯaralo 

ađǝfeṯe alo 
eleđa 

ildi rënŋu 
rwoṯǝlo.” 



Leđa lǝsia latođo alo taltal ldëtu labǝṯa 
egwarra.  Ŋen ldǝsëcu Ummia lënŋulu 
ldarrǝŋëci leđa pređ ildi ldǝfiđǝlo ŋen pređ 
iŋi malaika đǝɽwëtiṯǝlo eŋen ŋǝ Yesu.



Iliga ñoman ñǝbǝɽo eređia marllon, 
Yusif na Maryam lamamo Yesu ldeṯe 
egalekǝl alo Ursalim.  Tu maje 
gafo gafo gǝnǝŋ gǝbërnia 
Siman nǝŋǝnanace Rǝmwa 
đamia iliga gǝsëcu Ŋere, 

na Anna igi gǝɽo 
opo goɽra, na 

igi gǝfo 
gǝđuɽǝđǝnṯia 
Elǝŋ 
Rǝmwa, 
nǝŋǝrṯi 
Rǝmwa 
nano.



Lënŋulu ndǝm lalǝŋeṯo 
ṯa Yesu gaɽo Iđia gǝ 
Rǝmwa, Đëbǝria iđi 
đǝɽwëtǝniau.  Yusif 
nǝŋǝnaiđe đǝɽǝđǝnia 
ndǝfia nǝɽǝjan. 
Đǝnaiđia iđi đafo đaɽo 
ŋen ŋëɽǝnṯu leđa ildi 
lǝɽo lǝbai ṯa alǝnanaiđe 
ŋen ŋarno alganun yi 
Rǝmwa yelwaɽo ṯa leđa 
alǝnanaiđe ndǝ lǝbǝla ṯa 
alǝnace ŋere Elǝŋ 
Rǝmwa.



Na ndǝ ñoman 
ñǝbǝɽo ñwaña, đopa 
đǝnǝŋ đǝmǝlađo 
elorba đamamo Leđa 
lǝlǝŋeṯo ŋenǝsi 
alo Ndelia 

ldeṯa alo Ursalim.  Na lënŋulu 
ldeɽǝđe leđa ldaṯa,  “Gënŋu 
gëtu ŋga igi gǝlǝŋǝnu gǝɽo Elǝŋ 
g-Alyauḏ?  Nanda ñagonaṯa 
ñagǝmukuđǝñiṯia alo.”



Iruḏus ganno eŋen ŋǝleđa ildi 
lǝlǝŋeṯo ŋenǝsi.  Naŋaborṯelo 
kañ, na nǝŋǝleɽǝđe ṯa 
alǝmaŋëci ŋen ndǝ lënŋulu 
lǝfiđu Yesu.  Iruḏus nǝŋaṯa,  
“Igënǝñi com, egonaṯa 
igǝmukuđǝñiṯia alo.”  Gënŋu 
gafo gagakǝbalo.  Orn Iruḏus 
gafo gonaṯa gǝɽǝña Yesu.



Đopa đamamaṯo Leđa ildi lǝlǝŋeṯo 
ŋenǝsi egeɽa đurri igi Maryam na 
Yusif lǝfau Ŋereŋa iŋi ŋǝta. Leđa 
ildi leṯo nwaldaŋ ldǝmukuđǝñiṯi 
alo na lënŋulu ldǝmananace 
đǝnanaca đǝciliano đaḏḏǝab 

na ŋela ŋǝmwađa 
gañǝla.



Rǝmwa rakǝrñaṯo Leđa ildi 
lǝlǝŋeṯo ŋenǝsi ṯa aloɽǝbaṯe 
irnuŋ egen ŋǝɽoma.  Iruḏus gafo 
gëciano kañ.  Gënŋu gafo gëɽu 
ŋen ṯa aŋǝɽǝñe Yesu, na elǝŋ igi 
gǝcia gaɽǝño ñere pređ ñǝrra alo 

Ursalim.



Orn Iruḏus gero 
gǝɽǝwađaṯa ṯa ganaca 
Iđia gǝ Rǝmwa ŋen 
ŋibwa!  Yusif galwëɽǝnṯu 
igwil, ṯa gǝtođa aŋape 
ŋere na lǝŋgen aŋǝlǝyeṯe 
alo Masr.



Ŋen Iruḏus gayo 
Yusif gamamo 
Maryam na Yesu 
alo Masr.  

Lënŋulu ldǝfeṯe irnuŋ gǝnǝŋ gǝta 
galo Naseraṯ,  igi gǝfo albar ṯwañ yi Jalil.



Đǝlǝŋǝnia đǝ Yesu

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Maṯṯa 1-2,  Loka 1-2

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

